
Resumo: A lexislacion urbanistica de Galicia, ten experimentado nas ultimas décadas un notable avance.
O dltimo chanzo ten sido a aprobacion da Lei 2/2010 de medidas urxentes de modificacion da LOUGA,
centrada na sua meirande parte no axuste normativo respecto 0 espazo rural e na reorganizacion das
tramitacions administrativas.

Nesta aportacion plantéxase como se ten avanzado na fixacion dun sistema de requlacion para o espazo
rural, especialmente para os seus asentamentos, desde a primeira normativa galega, a LASGA, ata o dia
de hoxe. En segundo termo, preséntanse os principais obxectivos e fundamentos desta norma. E remdtase
coa presentacion do seu proceso de elaboracion, na que se procurou deseriar un marco de encontro e de
consenso para dar solucions e saidas a moitos problemas que se tinan detectado, especialmente no am-
bito local, na aplicacion dunha lei tan significativa como ten sido desde os seus inicios a LOUGA.

Abstract: 7he land laws of Galicia, has experienced in recent decades remarkable progress. The last step
was the adoption of the Law 2/2010 on urgent measures to amend the LOUGA, centered mostly in the
requlatory setting over the countryside and in the reorganization of the administrative procedures.

To this contribution is presented how progress has been made in establishing a regulatory system for rural
areas, especially for settlements, since the first rule of Galicia, the LASGA, until today. Second, we present
the main objectives and the basis of this rule. And it ends with the presentation of its manufacturing
process, searching to design a framework for meeting and consensus to settle solutions too many
problems which had been detected, especially at the local level in the implementation of a law as
significant as it has been since its inception the LOUGA.

O Parlamento de Galicia aproba no 2010 unha nova modificaciéon da lexislacion urbanistica
galega, a Lei 2/2010 de medidas urxentes de modificacion da LOUGA. Centrada na sta
meirande parte no axuste normativo respecto ao espazo rural e na reorganizacion das tra-
mitaciéns administrativas.

Na presente andlise preséntase cal ten sido o interese do corpo social e politico en ir dotan-
donos dun sistema de regulaciéon para o espazo rural, especialmente para os seus asenta-
mentos, desde a primeira normativa galega, a LASGA, ata o dia de hoxe. As mais de 30.000
aldeas, como é sabido unha ampla porcentaxe respecto ao conxunto do Estado, a numero-
sa poboacién residente, ainda que con tendencia a reducirse, ou a significativa proporcion
do territorio afectado, xustifica a preocupacién existente por dotar a Galicia dun corpo de
planificacion e xestion especifico neste &mbito espacial.

En segundo termo formularanse os principais obxectivos e fundamentos desta norma. Re-
mata coa presentacion do seu proceso de elaboracién, na que se procurou desefar un mar-
co de encontro e de consenso para dar soluciéon e saida a moitos problemas que se tifian
detectado, especialmente polos concellos, na aplicacién dunha lei tan significativa como
ten sido desde os seus inicios a LOUGA.

1 Preocupacion urbanistica polo medio rural

Desde a asuncién por parte de Galicia das competencias en materia urbanistica e de orde-
nacion do territorio faise necesario agardar ao ano 1985 para contar cunha normativa urba-
nistica propia. Neste ano aprobase a “Lei de adaptacion do solo a Galicia”, cofiecida como
LASGA. Como o seu propio nome indica, tratase dunha adaptacion da norma estatal da
“Ley del Suelo” de 1975, ao ambito galego, naqueles aspectos que, a causa da xeralidade
da norma estatal, presenta unha dificil aplicacién, especialmente no espazo rural.

A orientacion ruralista enténdese a partir da propia estrutura de asentamentos de Galicia.
Estes practicamente non eran tidos en conta pola Lei do 1975 ¢ centrarse os seus fins, case
en exclusiva, na ordenaciéon dos espazos urbanos. Tal feito era a todas luces inadecuado
para 0 nNoso caso, xa que significaba que unha porcentaxe moi significativa do espazo habi-
tado mantifiase & marxe de toda formula de planeamento. Neste sentido a evolucidon mor-
foldxica da rede de nucleos rurais tinase feito de xeito espontaneo, adecuandose as formas
construtivas as caracteristicas economicas e xeograficas do medio préximo, nun proceso
simbidtico e complementario que se ten materializado nunha rica tipoloxia de asentamen-
tos en base ao seu encadre territorial.

O principal obxectivo da LASGA era frear a tendencia & desmembracién do sistema tradi-
cional de asentamentos, identificada a partir da proliferacion de novas construcions rurais
féra dos pequenos nucleos xa existentes. Tal Idxica enmarcase fundamentalmente na cons-
trucion de vivendas espalladas nas marxes das vias de comunicacion. Feito que contribuia
tanto & degradacion paulatina do medio natural, como ao incremento das dificultades eco-
némica para dotar &s novas residencias unifamilirais dos servizos minimos de infraestrutura,
servizos e equipamentos.

Os fundamentos que xustifican esta norma susténtanse na percepcion dos cambios fun-
cionais que se tifian desenvolvido no espazo rural nos anos precedentes. Faise evidente o
cambio de modelo socioecondmico desde unha situacién autarquica, pechada sobre si mes-



ma e de autoconsumo, a unha economia agraria recentemente conectada co mercado. Tal
situacion implica un cambio tipoléxico nas construciéns anexas a vivenda que impactan con
certa intensidade na estrutura do habitat. Asimesmo a modernizacién xeral da sociedade
supon un incremento da mobilidade individual, acompafnada dunha mellora infraestrutural
en materia de accesos para os nucleos rurais. De xeito progresivo novas esixencias indivi-
duais levan a que a célula tradicional de asentamentos se desmembre, co interese de sepa-
rar a vivenda da area de estabulaciéon na procura dunha mellora sanitaria e de calidade de
vida. Por tales motivos moitas novas vivendas, tamén impulsadas polo retorno da emigra-
cion, constriense fora dos asentamentos tradicionais, contribuindo a espallar a edificacion
polo espazo rural a partir dunha rede de camifios asfaltada que da soporte ao conxunto
do cambio social. A nivel poboacional tamén as décadas precedentes supofien o inicio dun
marcado éxodo que cristaliza na actualidade cunha moi intensa crise demogréafica na maior
parte dos asentamentos rurais.

A LASGA, malia algunhas eivas que tivo no seu desenvolvemento, aportou unha serie de
asuntos de interese, como a obrigatoriedade dun Estudo detallado do medio rural, tenden-
te ao impulso de medidas para conservar os seus valores e potencialidades. Ou a necesidade
de elaborar unha andlise do modelo de asentamentos pobaocional, cuxa finalidade era
afondar no cofiecemento dos elementos constituintes dos ndcleos rurais, a sua tipoloxia, e
outros aspectos encamifiados a trasladar a accion do plan urbanistico ao medio rural.

Con todo a LASGA non foi capaz de frear o deterioro urbanistico do espazo e dos asen-
tamentos rurais. Un deterioro que, por outra banda, non era mais que o reflexo espacial
do cambio funcional e socioeconémico que estaba a experimentar con intensidade o rural
galego. Asi, desde a sta aprobacion as construcions espalladas mantivéronse, non respec-
tandose os presupostos derivados desta norma. Tal situacion supuxo un custo significativo,
tanto para as paisaxes, como para a sociedade en xeral e as administracions en particular.
Factores explicativos desta non aplicacién foron o grande apego & propiedade da terra e
o feito colectivo de entender que cada parcela era un potencial solar para edificar. Nesta
|6xica intervefen dindmicas sociais de peso como os investimentos vencellados ao retorno
da emigracién, a idea familiar de deixar unha leira na que os descendentes poidan levan-
tar a sUa propia vivenda, etc. Ademais desde a maior parte dos concellos, encargados de
velar pola legalidade urbanistica, non se prestou demasiado interese a frear a aleatoria
construccon de vivendas no rural. Non se entremeteron, en xeral, en decisiéns persoais,
pois tal feito suporialle un rexeitamento por parte dunha sociedade afeita a ter liberdade
construtiva. Ademais moitos municipios carecian dos minimos recursos de planeamento e
xestion urbanistica.

A partir de aqui chégase ao ano 1997 en que se aproba a primeira lei especificamente
galega, a Lei do Solo de Galicia de 1997, xa que a anterior, COmo 0 seu propio home in-
dicaba, era de adaptacion da norma estatal. Mantense nesta a vocacioén ruralista, pois os
instrumentos de planificacion e xestion dos espazos urbanos e urbanizables mantéfiense
case estables e sen grandes diferenzas cos do conxunto do Estado. Se se identifica unha
maior preocupacion pola traslacion & accion urbanistica dos principios de sostibilidade deri-
vados dos principios da Declaracion de Rio de 1992. Asi, no tratamento do espazo urbano
increméntanse as porcentaxes de cesions publicas para equipamentos e dotacions, ou o dos
deberes dos propietarios nos plans de desenvolvemento, nunha clara tendencia orientada
6 logro dun uso mais sostible do territorio e a modificar os modelos urbanos preexistentes
gue tifan favorecido a colmatacion das tramas urbanas.

De novo as maiores novidades vefien da preocupacion polo desenvolvemento e organiza-
cion urbanistica do espazo rural. A nivel da documentacién esexida nos plans xerais intro-
ducese o “Estudo do medio rural e do sistema de asentamentos”, co cal se pretende acadar
un cofecemento pormenorizado da estrutura do territorio municipal a ordear. O devandito
documento ten a vocaciéon de ser referencia para formular as medidas tendentes 4 sta
conservacion e mellora, especialmente naqueles espazos de particular valor natural, patri-
monial ou paisaxistico. Tamén é o soporte informativo sobre o que formula a delimitacion
da maior novidade desta lei, os Solos de Nucleo Rural.

Crea esta norma unha nova categoria urbanistica de solo, o Solo de Nucleo Rural (SNR),
gue se entende como un perimetro que bordea os asentamentos de poboacion existentes,
e cuxo obxecto é concentrar nos mesmos o feito construtivo residencial. Esta nova modali-
dade achega un réxime especifico de uso, con ordenanzas propias. Esta nova clasificacion
implica unha evolucién conceptual significativa respecto ao que na LASGA se definia como
solo urbanizable de nucleo rural, pois lle aporta un réxime xuridico propio e diferenciado.
Nesta primeira aproximacion non se formulan criterios para a sua delimitacién, que que-
daban ao albedrio de cada concello sen ningln tipo de parametro regulador. Se ben no
articulado que regula esta figura se recolle a necesidade de contar cun Estudo do sistema
de nucleos de poboacion, que se entende como soporte para a delimitacion do solo ur-
bano dentro do termo municipal e dos nucleos rurais existentes. Entre os requisitos para
a consideracion como tal, se partia dunha agrupaciéon de vivendas de tipoloxia rural, cun
especial vencellamento &s actividades agrogandeiras e que debian estar identificados nos
nomenclatores e censos oficiais existentes.

Estes fundamentos van ser asumidos no eido urbanistico galego, reforzandose de xeito
nitido coa aprobacion, o 31 de decembro do 2002, da nova lei de ordenacion urbanistica
e proteccion do medio rural de Galicia, a cofiecida como LOUGA. Esta norma presenta un
caracter dual, pois mentres nos solos urbanos-urbanizables presenta un perfil bastante con-
tinuista, no tocante aos SNR e aos rusticos, as novidades son bastante significativas.

Nos primeiros manténse a situacion en grande parte dos procedementos administrativos de
referencia para a sua xestion e desenvolvemento (simplificase algun procedemento para os
concellos de maior entidade), & vez que se introducen certas variacions no tocante a aspec-
tos como os sistemas de ocupacion de solo, os indices de cesién, o reparto dos custos de
urbanizacién, os coeficientes de aproveitamento, etc.

Os aportes mais novidosos, tamén os mais conflitivos, refirense a aqueles vencellados 4s
diferentes acciéns humanas a desenvolver no espazo rural. Tanto no tocante s constru-
ciéns e tipoloxias das construcions, como nos usos a desenvolver sobre os diferentes solos
rusticos e de proteccion. Os obxectivos fundamentais que se pretendian acadar con esta
norma eran avanzar na regulaciéon dos usos e as actividades econémicas e construtivas que
se desenvolven no medio rural dun xeito estrito, asi como introducir unha certa vocacion
de instrumento paisaxistico, xa que ao regular tanto os usos do solo, como a tipoloxia edi-
ficativa, con aportes en normas construtivas de alturas, ocos, cubertas,... a aplicaciéon da
norma deriva nunha forte repercusion na configuracion das paisaxes. Tamén fixa uns crite-
rios mais estritos para a delimitacion dos SNR, en base ao desefio de perimetros en funcién
a distancias as vivendas tradicionais. E todas estas variables cun principio rector transversal,
gue é a preservacion e proteccion dos valores e recursos depositados no medio rural a nivel
patrimonial, cultural, arquitectdnico ou ambiental.



Esta orientacion advirtese de modo claro na Exposicidon de Motivos. Na mesma insistese en
que o “medio rural e o solo rustico deben ser motivo preferente de atencion co fin de tra-
zar unha verdadeira politica territorial sobre este medio”. O solo rustico, por outra parte, é
aquel espazo preservado da accién construtiva, con excepcions contempladas na propia lei.
Nesta lifia increméntanse os niveis de proteccion destes solos, marcando diferentes niveis
de proteccion en base ao diferencial interese paisaxistico ou patrimonial de cada area: solos
rusticos de proteccion ordinaria e de especial proteccién. Neste Ultimo caso atopamonos
cunha ampla tipoloxia: proteccion agropecuaria, forestal, de aguas,... Presentandose ta-
mén como unha novidade significativa o feito de que as competencias en materia de solo
rustico pasan a ser exclusivas da Xunta de Galicia.

No transfondo desta norma xorde un debate que, en certa medida, non ten ainda sido re-
solto dun xeito satisfatorio, vencellado coa orientacion funcional que debe ter o espazo ru-
ral no modelo territorial de Galicia. Este debate fixa dous papeis: un rural cunha orientacién
principal orientada 4 producion de materias primas agrarias, ou un espazo residencial non
dependente en exclusiva das actividades primarias. En loxica tense que avanzar e orientar
a accion publica cara a complementacion de ambas as duas potencialidades, se ben nos
Ultimos anos se ten primado unha vision mais proteccionista do espazo rural, entendéndose
este como o soporte dunha serie de valores e recursos a protexer pola lexislacion urbanisti-
ca. Non se debe esquecer que a propia Lei 9/2002 pode considerarse a suma de duas leis,
unha meramente urbanistica e outra de proteccion do medio rural.

A LOUGA tamén incrementa a documentacién necesaria para a aprobacion do plan. A
maiores do “Estudo do medio rural e do modelo de asentamentos” xa existente, incorpora
como novidade o “Estudo de sostibilidade ambiental, impacto territorial e paisaxistico”. Un
compendio informativo que implica unha andlise integral do espazo a planificar en aspectos
demograficos, de aproveitamentos econémicos do solo, de relaciéons funcionais dos SNR e
outras cuestions xeogréaficas, que parten da premisa comunmente aceptada de que para
planificar ou ordenar un territorio, primeiro é necesario cofecelo.

Porén, a aplicacion concreta desta norma puxo rapidamente de manifesto unha serie de ei-
vas que era preciso encauzar para ir solucionando problemas que xurdiron de xeito paulati-
no na sua aplicacion. Algunhas das mais significativas é que non recofecia as modificaciéns
que nas Ultimas décadas se tifian producido no sistema de asentamentos rurais, que & mar-
xe do seu caracter mais ou menos afortunado desde unha perspectiva paisaxistica, tifian
xerado novos procesos morfoldxicos de ocupaciéon do territorio como resposta ao cambio
funcional acaecido nos mesmos, ou as excesivas rixideces que formulaba para o desenvol-
vemento da actividade agropecuaria que é ainda a maioritaria no conxunto do rural. Asi
no 2004 impulsase unha primeira modificacion da LOUGA, que entre os seus obxectivos
principais estaba definir con maior precision as delimitacions dos SNR.

Formulase asi unha diferenciacién entre o SNR tradicional, correspondente cun perimetro
de 50 m. desde as vivendas denominadas tradicionais, as existentes no denominado “voo
americano” de 1956. A este correspondialle unha ordenanza especifica, na que se regula o
tamafo medio de parcelas, usos caracteristicos,... E, por outra parte, a Area de Expansion,
perimetro cun maximo 200 m. desde as ultimas vivendas, que se entendia que era o espazo
preciso para o crecemento futuro de cada nucleo. Esta diferenciacion entre Nucleo Tradicio-
nal e Area de Expansion materializdbase nunha serie de diferenzas no tratamento urbanisti-
o, en aspectos como as posibilidades de parcelamento das parcelas existentes (prohibidas

nas areas de expansion), ou os usos potenciais. Este avance na delimitacion e regulaciéon
dos nucleos rurais non aporta achega unha solucion do todo satisfactoria ao tratamento
dos nucleos rurais, pois ainda que se avanza no reconecemento das formas de ocupacion
do territorio, non é quen polo momento de encorsetar a ampla diversidade morfoldxica
e funcional dos asentamentos rurais. Asimesmo increméntanse as lifas de regulacion de
usos nos solos rusticos, tanto nos comuns, como nos de proteccion especial, outorgando
un tratamento integral de proteccion dos valores espaciais e patrimoniais destes ambitos.

Os ultimos anos foron prolixos na aprobacién de modificacions da lexislacién urbanistica
e territorial. Asi contintase coa lei 6/2007 de medidas urxentes en materia de ordenacion
do territorio e do litoral, a conecida como a “lei dos 500 m.". Esta non modifica os instru-
mentos de ordenacion urbanistica nin territorial, pero si introduce un cambio significativo
na elaboracion e na tramitacion dos plans municipais: a necesidade, para dar cumprimento
as normativas europeas, de someter os instrumentos de planificacion urbanistica a un novo
trémite, a “Avaliacion Ambiental Estratéxica”, A finalidade deste novo procedemento é
someter as acciéns de transformacién humana do territorio a un proceso de analise de
caracter ambiental, presentando alternativas de uso e/ou transformacion, calibrando a in-
cidencia da accién urbanistica sobre os recursos naturais, garantindo a sostibilidade dos
recursos naturais, etc.

Establécese un procedemento de participaciéon publica, no que hai que ir superando deter-
minados pasos ata chegar & “Memoria Ambiental” definitiva na que se formulan unha serie
de criterios que o érgano promotor do instrumento de planeamento debe introducir como
parametros de referencia na ordenacion do solo.

Esta nova tramitacién situouse no seu momento na antiga Conselleria de Medio Ambiente,
mentres que as tramitacions administrativas mantifanse nun departamento diferente, a de
Politica Territorial. Consecuencia desta desmembracién nas tramitaciéns incrementaronse
notablemente os tempos de tramitacién administrativa dos instrumentos de planificacion,
sendo frecuente o non solapamento de trdmites e prazos, a promulgacion de informes
contraditorios, etc.

Tamén pola via de urxencia formulase a lei 6/2008 de medidas urxentes en materia de vi-
venda e solo. A finalidade case exclusiva da mesma radica no incremento das porcentaxes
de vivenda sometida a algun réxime de proteccion nos solos urbanizables e nos plans de
desenvolvemento, chegandose a ratio dun 40% para os concellos de mais de 20.000 ha-
bitantes, asi como noutras cuestiéons vencelladas coa organizacion dos Patrimonios Munici-
pais de Solo, os prazos temporais de construcions para as vivendas protexidas, etc.

2 Fundamentos da recente modificacion

Nesta situacion chégase ao 2009, en que se identifica un interese por impulsar unha nova
norma urbanistica que corrixa as eivas que dificultaban a aplicacion da LOUGA, especial-
mente no espazo rural, pois nos solos urbanos e urbanizables non se tinan detectado dis-
funcions significativas. Tamén nestes intres se entra de cheo nun contexto econémico moi
marcado pola crise do sector inmobiliario e pola necesidade de repensar alguns dos prin-
cipios e das formas anteriores de facer urbanismo, especificamente tendentes a corrixir e
encauzar un modelo expansivo da oferta de vivenda.



A modificacion da LOUGA xorde dunha reclamacién do municipalismo galego, partindo da
base de que os concellos son os que mellor cofiecen o funcionamento do dia a dia, as difi-
cultades de aplicacion dos marcos xuridicos, e sobre todo as disfuncions que son preciso co-
rrixir. Nesta nova andaina témase como referencia un documento elaborado pola FEGAMP
en marzo do 2007, que achega unha serie de propostas que elevan & Xunta de Galicia coa
intencidn de tentar tramitalas, sen éxito, dentro das accions lexislativas dese momento. Este
documento contempla 8 puntos: impulsar unha maior colaboracién do goberno auténomo
cos concellos, reducir a lentitude das tramitacidons administrativas, desenar un novo réxime
para os SNR, impulsar o planeamento territorial, etc. A asuncién por parte da Xunta de Ga-
licia deste documento como punto de partida para a modificacion da LOUGA, maniféstase
no asinamento dun acordo marco entre a Xunta de Galicia e a propia FEGAMP, encamifiado
a fomentar os puntos de encontro para unha nova modificacion da lexislacion que dea res-
posta &s demandas do mundo local.

Os obxectivos principais que se propofien céntranse na reducion das tramitacions admi-
nistrativas, na reordenacion urbanistica do espazo rural, tanto dos SNR como do propio
solo rustico, asi como o propio reforzamento competencial dos concellos na planificacion e
xestion urbanistica. Con posterioridade, e ao longo da tramitacion da modificacion, xorden
outros aspectos de interese, que mesmo superaron en impacto mediatico os tres iniciais,e
gue acadan tamén un valor substancial.

2.1 Reducion dos peazos das tramitacions administrativas

As tramitacions administrativas do plan, tanto xeral como de desenvolvemento, sempre
foron lentas e enfarragosas. Malia a mala organizacion técnica, consistente na separacion
entre os tramites urbanisticos propiamente ditos e os derivados da implementacion da AAE,
en consellerias diferentes, con prazos de exposicion, e mesmo informes contraditorios entre
eles, etc, aumentaron notablemente os tempos administrativos de elaboracién e posterior
aprobacion.

A esta situacion engadeselle a lentitude no relativo &s autorizacién en solo rustico. Neste
caso as competencias autonémicas sobre este tipo de solo, estaban a levar de novo a unha
acusada ralentizacién para a aprobaciéon de calquera tipo de actividade a desenvolver en
solo rustico. Esta situacion levou a unha paralizacién de innumerables expedientes que
dificultan o desenvolvemento da actividade produtiva rural (por exemplo para recibir sub-
vecions econdmicas nos expedientes de incorporacién ou mellora de explotacions agrarias).

Para dar saida a ambas as duas probleméticas, formulase como un dos grandes obxectivos
desta modificacion o desfacer o nd gordiano das tramitaciéns. Propon neste sentido a uni-
formizacién nun Unico proceso administrativo da tramitacion ambiental e urbanistica, me-
diante o vencellamento dos prazos e exposicions publicas da AAE e da propia tramitacion
urbanistica. Esta novidade acompafiase dunha reduciéon dos prazos de informes autonémi-
cos de 3 a 2 meses, co que se pretende acurtar os tempos dun xeito significativo.

A nivel de autorizaciéns en solos rustico, o que se formula é outorgar aos concellos capa-
cidade efectiva para poder informar, e asi reducir a dependencia do goberno rexional. Coa
excepcion das vivendas vencelladas & explotacion agraria, a maior parte das novas autoriza-
Cions pasan de novo a ser competencia dos propios entes locais. Con esta medida buscase
reducir os tempos de espera dos expedientes, & vez que se mantefian 0s mesmos niveis

de proteccion, pois do que se tratou con esta medida é de reducir os tempos de espera, e
non modificar os usos a desenvolver, que na sta maior parte se mantefien sen alteracions
significativas’.

2.2 Reordenacion do medio rural

Este obxectivo fundaméntase na existencia dun escenario de profunda crise demografica
e econdmica no mundo rural. A lexislacién urbanistica debe favorecer, ou polo menos non
entorpecer, as actividades econémicas vencelladas aos recursos agrogandeiros e forestais.
Os cambios contemplados buscan favorecer e impulsar tanto o asentamento de novas vi-
vendas nos nucleos coa vontade de minorar o despoboamento, de ai a definiciéon dun novo
réxime de SNR, asi como o desenvolvemento daquelas actividades econémicas vencelladas
aos recursos do medio e con capacidade de fixar poboacion no mundo rural.

A tradicion ruralista da lexislacion urbanistica galega leva a centrar a maior parte das modi-
ficacions e melloras introducidas no proxecto normativo. Asi 44 artigos do texto reformado,
xunto & maior parte das Disposicions tefen como referente este ambito, co obxecto de
novo de ir adecuando a praxe urbanistica ao espazo rural.

Neste escenario o mais significativo ven a ser a definicién dun novo réxime de SNR, que
posibilite adecuar a norma & ampla diversidade do sistema de asentamentos galegos, no
gue os nucleos de val, montana, costa, etc, tefen problematicas e procesos de formacion
diferentes. Esta situacion deriva tamén dunha tipoloxia da estrutura do hébitat dispar con
asentamentos de natureza lineal, outros compactos, de natureza mais laxa, etc. Asimesmo
tamén se identifican diferentes dindmicas sociais e de vocacion produtiva nos nucleos onde
moitos dos mesmos xa non se caracterizan por unha prevalencia da actividade agraria,
presentandose nos Ultimos anos evolucions e situacions contrastadas. Formulase asi unha
lectura mais ampla do sistema de nucleos ao non vencellarse as stias dindmicas en exclusiva
as actividades agrogandeiras, entendéndose que no rural conviven na actualidade diversos
procesos de ocupacion que é preciso recofecer e encauzar coa finalidade de favorecer o
seu desenvolvemento. Por tal motivo, posibilitanse novos usos econémicos non contempla-
dos ata 0 momento nos SNR, coa explicita intencionalidade de dar resposta aos crecentes
cambios funcionais do espazo rural.

O réxime de SNR pretende superar a visiéon uniformizadora previa, baseada nun tratamen-
to uniforme para o amplo numero de asentamentos rurais. Para iso establece tres tipo-
loxias: Historico-Tradicional, Comun e Complexo, que manifestan as diferenzas existentes
na configuracién de cada nucleo no relativo & sia morfoloxia, dindmica recente, disposicion
edificatoria... Tamén se formulan uns criterios de delimitacion baseados na compacidade,
abandénandose o criterio de distancia existente ata o momento. Con esta alteraciéon des-
aparece a Area de Expansion que tifia xurdido no 2004. Os Plans Xerais, a través do “Estudo
do medio rural e do sistema de asentamentos”, adquiren maior protagonismo para fixar os
criterios definitorios dos respectivos SNR, fixando a parcela minima de ocupacién en cada
caso, as tipoloxias construtivas... coa finalidade de gue sexa este instrumento, en Ultima
instancia, quen fixe as caracteristicas especificas dos seus SNR. Tamén, co establecemento
desta tipoloxia o que se pretende é dar unha cobertura técnica & complexidade e diversida-

1 Conposterioridade, na Lei de acompafiamento & de orzamentos de 2011 introdticese unha modificacion puntual no tocante ds solos rusti-
cos de especial proteccion agricola e forestal, tendente a posibilitar o desenvolvemento nos mesmos de usos industriales e empresariales,
evidentemente ¢ amparo dos instrumentos de desenvolvemento pertinentes.



de dos asentamentos rurais e, do mesmo xeito que se recolle nas DOT aprobadas no 2010,
adecuar o deseno normativo a zonificacién territorial do rural.

Respecto ao espazo rural, preténdese flexibilizar e facilitar, dentro dun contexto de crise de-
mografica e econdmica, a implantacion de actividades econémicas agrarias e non agrarias,
turismo, enerxias renovables... que poden desenvolverse neste medio e que pofien en valor
0s recursos do territorio e aportan capacidade de creacion de emprego.

En definitiva, os cambios funcionais e de uso dos nucleos rurais reflicten a evolucidon social
e econodmica das Ultimas décadas, modificdndose as suas tipoloxias en relacion a cambios
significativos como as melloras na accesibilidade viaria, a xeralizacién do uso residencial
non agricola ou a difusion de novos valores e pautas de comportamento colectivo. Asi, a
lei quere ser efectiva e contemplar as diferentes tipoloxias e os cambios sociais acaecidos
no rural, facilitando que sexa o concello quen defina o seu propio modelo territorial. Deste
xeito, 0 novo réxime vai permitir establecer diferentes tipoloxias de SNR, que recollan mellor
as notables diferenzas e diversidade dos nucleos rurais.

2.3 Reforzar o papel dos concellos

O reforzamento do papel dos concellos na planificacion e xestion do urbanismo completa
os grandes obxectivos programaticos do presente marco normativo. Nesta lifia preténdese
superar a idea colectiva de que carecen de capacidades e competencias neste &mbito. Dan-
do pé a unha nova cultura na que se fai preciso darlle mais responsabilidades e recofiecer a
sta funcion, pero tamén ofrecer mais cooperacion e superar unha sorte de neocentralismo,
gue mesmo chegou a cuestionar a sta posicion dentro da armazdn normativa urbanistica
e teritorrial.

Nesta lina apostase por darlle un maior protagonismo ao Plan Xeral como instrumento que
define o modelo territorial de cada termo municipal. Partese do feito pouco discutible de
que os concellos son os que mellor cofiecen o seu propio territorio. Asimesmo se lle trans-
fire unha maior capacidade para informar os expedientes en solo rustico, coa finalidade
de dar maior axilidade e capacidade de resposta 4s demandas cidadans, e favorecer deste
modo a actividade econémica rural.

Dun xeito transversal aos grandes obxectivos anteriores, a modificaciéon fundaméntase nuns
eixes transversais que estan presentes ao longo de todo o documento. O primeiro fai refe-
rencia & sostibilidade e & xestion dos recursos ambientais e paisaxisticos, a partir da premisa
de que son finitos e un auténtico patrimonio colectivo que temos a obriga de preservar. O
segundo, e en conexién coa idea de sostibilidade de xestién eficaz dos recursos, baséase no
principio de posibilitar o desenvolvemento das actividades humanas. Unha cultura autenti-
camente sostible non se fundamenta de xeito especifico na prohibicién, senén na compa-
tibilizacién do uso dos recursos coa preservacién dos mesmos. Neste sentido apdstase por
unha nova cultura territorial que supere a idea “do non facer”, pola de “facer ben”, cos
criterios, parametros ou medidas correctoras e de integracion necesarias que posibiliten o
uso coa preservacion dos valores ambientais e paisaxisticos do territorio.

3 Aprocura dun lugar de encontro

A Lei 2/2010 xorde dunha vocacién de consenso e de escoitar ao conxunto dos axentes
sociais e politicos que comeza no acordo coa FEGAMP, e que tamén se identifica ao longo
da tramitacién do texto normativo. Neste sentido vanse incorporando diferentes aspectos
ao texto inicial que contriblen a enriquecelo e sobre todo axustalo as demandas sociais
formuladas. Deste xeito, unha modificacién que naceu cuns fins concretos, adquire un
protagonismo moito maior, formulando mais soluciéns das que se pretendia nun inicio.

Este proceso de participacion comeza co informe do CES. No texto formulanse 22 consi-
deracions, das que 10 son aceptadas de xeito integro, 6 sono de xeito parcial e s6 6 son
rexeitadas. Este informe avala cuestions fundamentais como a busxa dunha reducién das
tramitacions administrativas ou a disposicion da norma de favorecer a actividade produtiva
no medio rural. Si foron contempladas cuestions como a rebaixa da inxerencia da norma
urbanistica respecto a normativas sectoriais vixentes (por exemplo a forestal), a reducién
dos tamafnos minimos das parcelas para usos non residencias ou a maior flexibilidade nos
materiais das vivendas contruidas no espazo rural. Pola sta parte formula alguns aspectos
incorporados no trdmite de emenda. Tal é o caso da regularizacion das naves industriais en
solo rustico, ou outros aspectos como a ampliacion dos prazos de caducidade de licenzas
ou a segregacion en solos rusticos, coa excepciéon daqueles de especial proteccion agrope-
cuaria, por motivos de herdanza.

Alguns aspectos, porén, non foron contemplados. E o caso da equiparacion directa dos
montes en man comun, a solos rusticos de especial proteccion forestal, a rebaixa das por-
centaxes de vivenda sometida a algun tipo de proteccion que se solicita sexa adaptado as
particularidades de cada concello, ou que a obtencion de autorizacién para a ubicacion en
solo rustico dunha vivenda vencellada a unha explotacion agropecuaria sexa de licenza mu-
nicipal directa. Outras consideraciéns, como xa se dixo, foron introducidas dun xeito parcial.
Tal é o caso, entre outros aspectos, da revision das distancias entre vivendas e explotaciéns
gandeiras, caso no que a modificacién se quedou nunha situacion intermedia entre a nor-
ma preexistente e o solicitado polo propio CES.

No tramite parlamentario de ponencia lexislativa os partidos politicos con representacion
formulan un ndmero significativo de emendas: o PP 31, o PSOE 44 e o BNG 33. Mostra
do interese de acadar un consenso xeral e abrir a norma & participacion colectiva, unha
ampla porcentaxe destas emendas foron aceptadas. Asi, do PSOE admitense 25, néganse
6, transaccionanse outras 6, e 4 son retiradas. Mentres no BNG a situacion movese entre
6 aceptadas, 17 negadas, 9 transaccionadas e 2 retiradas. Evidentemente as do PP, como
forza que sustenta o goberno, son aceptadas na sua integridade.

Durante este procedemento diferentes colectivos profesionais (Cluster da Madeira, Federa-
cién de Aridos, Sindicatos Agrarios, Colectivos ecoloxistas, ...), achéganse aos grupos parla-
mentarios para propofier novas cuestions a introducir no texto da lei. Un numero significa-
tivo das cuestions formuladas son asumidas polas forzas politicas que as trasladan ao marco
normativo, contribuindo ao enriquecemento do texto, e a dotalo dun maior valor resolutivo
respecto s problematicas formuladas en cada un dos casos.

A vocacion de xerar un consenso xeral tamén se manifesta cando, de xeito inaudito por
carecerse de precedentes, se recibe un informe do Ministerio de Vivenda durante o tramite
de Ponencia. Malia a excepcionalidade deste feito e a sUa aparente discrecionalidade, pois



non tiAa sido solicitado por ningunha institucion nin a sta participacion se contempla desde
unha perspectiva procedemental, resolveuse de xeito satisfactorio, incorpordndose moitas
das suas formulacions, pois eran basicamente cuestiéns de técnica xuridica.

Durante este proceso de elaboraciéon, moi participativo como se acaba de presentar, bus-
couse dar solucions a problematicas existentes na sociedade e no territorio galego. Optouse
por un modelo de accion de “non pechar os ollos” ante realidades existentes e consolida-
das. Por este motivo se incorporaron unha serie de cuestions, algunhas problematicas e
de forte impacto mediatico, pero que se entendia necesario corrixir ou encauzar, pois do
contrario tales problematicas, en vez de corrixirse e encauzarse xuridicamente, seguirian a
manterse nunha situacion de indefinicion.

Unha destas cuestions, por exemplo, foi a relativa a regularizacién dos asentamentos indus-
triais xurdidos & marxe do plan. Auténticos poligonos industriais espontaneos nos que se
ubica unha significativa porcentaxe da creacién de emprego e PIB deste pais. Neste caso na
Disposicion Transitoria 13 abrese a posibilidade a que estes asentamentos adquiran a clasi-
ficacion de solos urbanizables para que posteriomente se poida desenvolver un plan parcial
ou de sectorizacion que, a consta dos propietarios, se complete a urbanizacién destes sec-
tores e se dote das medidas de correcion ambiental precisas. Dase un tratamento comun a
unha problematica xeral do territorio galego, e que xa na pasada lexislatura se tifia iniciado,
ainda que cunha diferenza, pois agora se opta por unha solucién global, mentres que con
anterioridade se facia mediante convenios particulares cos afectados das bolsas de solo de
usos empresariais existentes.

Algo semellante se formula para as vivendas sen licenza en solo rustico que se prentenden
regularizar e recofiecer co fin de que pasen a unha situacion de féra de ordenacion parcial
e poidan adscribirse de xeito efectivo ao patrimonio dos seus propietarios. Aqui abrese
unha ampla casuistica, desde vivendas que contan con licenza ao abeiro da LASGA, outras
existentes en concellos sen ningun tipo de plan, outras cunha considerable antigtidade,
etc. Neste caso, e sempre e cando sexan contruciéns previas ao 2003 e que non conten con
expedientes de infraccién urbanistica, se poderan reconecer mediante a presentaciéon ante
o concello dun expediente administrativo especifico?.

Nesta lifia de dar solucions, tamén se enmarca a ampliacion do prazo de caducidade das
licenzas construtivas. Blscase con isto evitar as posibles solicitudes de devolucién do ICIO,
gue neste contexto de crise financeira moi evidente nas arcas municipais suporia unha
auténtica mazada para as mesmas. Ou a articulaciéon de mecanismos de coordinacion e
xestion conxunta entre a lexislaciéon de concentracion parcelaria e a urbanistica, que ata
o momento imposibilitaba que os procesos de concentracién puidesen levarse a cabo nos
SNR, e a partires de agora dbrese a via, a partir dun convenio co concello afectado, de inte-
ractuar de xeito conxunto sobre a realidade territorial.

Mencion aparte merece, quizais, 0 aspecto de maior repercusion mediatica, vencellado aos
usos permitidos nos espazos naturais, € nomeadamente naqueles clasificados como Rede
Natura. Estes usos, regulados no art. 39, polo seu particular valor ambiental son merecentes
da introducion das mais significativas medidas de compatibilizacion. O principal debate xor-

2 Coa finalidade de facilitar a interpretacion destes aspectos, xunto a outros de caracter substancial, a técnicos e profesionais véfiense de
publicar en maio de 2011catro instrucidns centradas na metodoloxia do calculo do grao de consolidacién edificatoria na delimitacion dos
SNR, o0 seu vencellamento no referente as tramitacions administrativas, e o propio desenvolvemento das disposicions orientadas a aplica-
cion dos asentamentos xurdidos @ marxe do plan e das edificacions e construcions realizadas sen licenza ou autorizacion autononomica.

de arredor da posibilidade de ubicar instalacions de piscifactorias neste tipo de solos. Con
anterioridade tanto ao Plan de Acuicultura de 2005, como ao de 2008, contemplaban a
construcion deste tipo de plantas en Rede Natura, de conformidade co conxunto da Union
Europea no que este uso esta permitido nesta clasificacion de solo. A norma, despois das
negociacions tidas entre as forzas politicas, formula a introducion das maximas cautelas de
proteccién existentes, fundamentadas na normativa comunitaria en vigor. De tal xeito que a
norma urbanistica posibilita este uso, pero non é competencia da mesma a correspondente
autorizacién, que en todo caso recae no érgano competente en proteccion da natureza.
Este ultimo, emitird o seu informe favorable, ou non, en base ao proxecto particular de cada
caso no que se mide integracién paisaxistica e ambiental, criterios de sustentabilidade, etc.

O resultado final, o balance politico, é cofecido. S6 foron rexeitadas por unha minoria do
arco parlamentario galego, contando con 38 votos favorables, os do PP, 25 abstencidns
correspondentes ao PSOE e 12 votos negativos do BNG. Este resultado, tendo en conta os
equlibrios politicos, pode interpretarse como un forte aval para esta modificacion, que se
complementa co apoio directo do municipalismo desde os seus inicios.

A lei 2/2010 pode considerarse o primeiro ensaio dun interese xeral por acadar un Pacto
polo Territorio no que as forzas politicas fixen unhas linas mestras no referente 4 ordenacién
territorial e urbanistica. Con posterioridade, a aprobacién das DOT e do Plan do Litoral, asf
como o anuncio da elaboraciéon dun novo marco urbanistico con vocacion de permanencia
no tempo, van na lifia de aunar esforzos na procura deste anhelo colectivo. Este é un proce-
so actualmente en marcha que, partindo das Iéxicas sensibilidades e discrepancias, chama &
responsabilidade dos axentes e representantes politicos. A consecuciéon dun marco estable
na planificacién, dunhas regras claras que dean referencias e seguridade xuridica, o asen-
tamento da sensibilidade colectiva respecto dos valores ambientais e de sostibilidade ou a
defensa dun territorio vivo que compatibilice o uso coa conservacién do recursos ambien-
tais e paisaxisticos, son un anhelo comun a acadar. E na nosa man, na de todos, esta facelo.

4 Bibliografia

A.AV.V. (2004): Implicaciéns territoriais e socioecondémicas da lei 9/2002 de ordenacién ur-
banistica e de proteccién do medio rural en Galicia. FEGAMP, Santiago de Compostela.

A.AV.V. (2007): A proteccion da ordenaciéon do territorio en Galicia. Conselleria de Presi-
dencia, Xunta de Galicia. Santiago de Compostela.

Diaz Lema, J.M (1989): Derecho urbanistico de Galicia. Fundacién Caixa Galicia. A Corufa.
Estévez Goytre, R. (2006): Manual practico de planeamiento urbanistico. Comarez. Granada.
Fernandez Carballal, A. (2003): Derecho urbanistico de Galicia. Civitas, Madrid.

Gonzalez-Cebrian Tello, J. (2009): Intervencion sobre el medio rural en Galicia. ETSA, Uni-
versidade de A Coruna.

Grandio Dopico, A., editor (2005): Ordenacion de los espacios litorales en Galicia. Netbiblo.
Oleiros.

Lépez Porto, P (2008): O solo de nucleo rural na lei 9/2002. EGAP. Santiago de Compostela.



